
Жанр мiнiяцюры у творчасцi Янкi Брыля:

ад “Жменi сонечных промняу” да “Парастка”

Першая падборка лiрычнай прозы выдатнага беларускага пiсьмен-
нiка Янкi Брыля “Рамонкавы россып” была надрукавана у шостым
нумары часопiса “Маладосць” за 1964 год, адразу пасля выхаду у свет
яго лiрычнага рамана “Птушкi i гнëзды”. Даследчыкi невыпадкова
акрэслiваюць перыяд працы над гэтым творам як надзвычай важны
момант у мастацкай эвалюцыi Я. Брыля. Якраз у гэты час у пiсь-
меннiка выспела усведамленне, што менавiта лiрычная проза, з якой
i пачыналася жыццë Я. Брыля у лiтаратуры яшчэ у Заходняй Бела-
русi, найбольш адпавядае прыродзе яго таленту. Як вядома, сацыяль-
на-палiтычныя абставiны у пасляваенным Савецкiм Саюзе не спрыя-
лi развiццю спавядальнай, аутабiяграфiчнай лiтаратуры. Адкрытасць
i шчырасць у асэнсаваннi знешнiх падзей, унутранага жыцця асобы
занялi у лiтаратуры сваë належнае месца толькi пасля развянчання
культу асобы Сталiна. Прынамсi, многiя пiсьменнiкi нiбы набылi но-
вае дыханне. I вядома, раман такога кшталту, як “Птушкi i гнëзды”,
як i пазнейшая лiрычная проза Я. Брыля маглi пабачыць свет толькi
у новых грамадскiх умовах.

Годам пазней пасля выхаду “Птушак i гнëздау” Я. Брыль парада-
вау чытачоу кнiгай з паэтычнай назвай “Жменя сонечных промняу”.
Назва гэтага першага зборнiка мiнiяцюр падкрэслiвала яго iдэйна-фi-
ласофскi змест, а таксама творчую задачу аутара: несцi чытачу этычна
вартаснае, эстэтычна высокае i прыгожае. Сiмвалiчнае значэнне маюць
i назвы iншых зборнiкау лiрычнай прозы Я. Брыля: “Вiтраж” (1972),

“Акраец хлеба” (1977), “Сëння i памяць” (1985), “На сцежцы – дзе-

цi” (1988), “Пiшу як жыву” (1994), “Вячэрняе” (1994), “Дзе скарб
ваш” (1997), “Сцежкi, дарогi, прастор” (2001), “Блакiтны знiч” (2004),

“Парастак” (2006).

“Жменя сонечных промняу” распачынаецца словамi:

Дарогi, сустрэчы, уражаннi... I вечны спадарожнiк лiтаратара, па-
мочнiк яго памяцi – блакнот. Год за годам, блакнот за блакнотам... Адно
з напiсанага увайшло у аповесцi, апавяданнi, нарысы. Другое – чакае чар-
гi. А iншае – просiцца быць самастойным творам1.

Я. Брыль адразу падкрэслiвае, што ягоныя лiрычныя запiсы
i занатоукi, перш чым стаць мастацкiм творам, вылiвалiся на папе-
ру здауна, бо яшчэ у юнацтве будучы пiсьменнiк засвоiу урок свайго
жыццëвага i творчага настаунiка:

Усë, што уражае розум i сэрца, трэба запiсваць – раiу Л. Н. Талстой.
Словы гэтыя я яшчэ у раннiм юнацтве узяу на сваë узбраенне не толькi у iх
прамым, канкрэтным значэннi. Запiсваць – гэта пiсаць найлепшым чынам
– працай, барацьбой, любоую цi нянавiсцю сваëй узводзячы зауважанае
i перажытае у ступень вялiкага мастацтва2.

I таму брылëускiя мiнiяцюры з’яуляюцца своеасаблiвым дзëннiкам
душы, здольнай убачыць, выбраць, запомнiць i перадаць чытачу пры-
ватнае i агульначалавечае, мiмалëтнае i вечнае. З цягам гадоу змест,
форма мiнiяцюры эвалюцыянiравалi, трансфармавалiся, бо выяулялiся
у iх новыя магчымасцi мастацкага таленту i вялiкай чалавечай асабо-
васцi патрыярха беларускай лiтаратуры другой паловы ХХ – пачатку
ХХI стагоддзяу.

Ужо у першай кнiзе мiнiяцюр Я. Брыль аддау перавагу сiстэматы-
зацыi назапашанага матэрыялу па праблемна-тэматычным прынцыпе.
“Жменя сонечных промняу” падзелена пiсьменнiкам на шэсць раздзе-
лау, у якiя увайшлi творы, блiзкiя па зместу. Варта адзначыць, што
выбраныя з мiнiяцюр выслоуi паслужылi назвамi для раздзелау кнiгi,
з’яуляючыся адначасова эпiграфам i своеасаблiвым ключом. Светлае
i горкае у жыццi, свет прыроды, дзяцей, лëс i абавязкi пiсьменнiка,
клопат пра беларускую мову i Радзiму, “гумар у кароткiх штонiках” –

тэмы, прадстауленыя у “Жменi сонечных промняу”, якiя будуць развi-
вацца Я. Брылëм да самага завяршэння яго жыццëвага шляху.

1 Я. Брыль, Жменя сонечных промняу, Мiнск 1965, с. 2.
2 Я. Брыль, Пасля першых старонак, [у:] Роздум i слова, Мiнск 1965, с. 276.

Паступова паказ падзей, сцэнак з жыцця i перадача непасрэдных
уражанняу ад iх узбагачаецца у брылëускiх мiнiяцюрах глыбокiм роз-
думам над лëсам чалавека,што выяуляецца пры тым i надалей ва увазе
да часта, здавалася б, неiстотных канкрэтных штодзëнных момантау.
Аднак выдзеленыя з непасрэднага жыццëвага кантэксту такой вы-
разнай асабовасцю, як Я. Брыль, гэтыя моманты становяцца фактам
мастацкай рэчаiснасцi.

Адно з вядучых месц у брылëускай лiрычнай прозе займае тэма
прыроды, яе хараства i ролi у жыццi чалавека. Усë жыццë Я. Брыль
не стамляуся са шчырым здзiуленнем глядзець на навакольны свет
i па-мастацку выяуляць сваë разуменне яго гармонii i хараства.

Трэба падкрэслiць, што ужо у “Жменi сонечных промняу” мiнiя-
цюры пра прыроду больш аб’ëмныя, чым мiнiяцюры з iншых частак,
што, вiдаць, сведчыць аб пэуным эмацыянальным прыярытэце. Вось
у адной з мiнiяцюр пiсьменнiк дзелiцца уражаннямi з летняга побыту
на найвялiкшым беларускiм возеры:

Нарач.
Сонца на захадзе. Зiрнула з-пад хмары, як спадылба, i хвалi, неспа-

койныя ад халоднага ветру, неяк адразу сцюдзëна, нявесела заблiшчалi
пад чорнай столлю нiзкага неба. (...)

На усходзе – дзве вясëлкi: нiжэй – ярчэйшая, вышэй – слабая. Калi
пагусцеу дождж, нiжэйшая вясëлка з хмарай, якую яна абдымае, наблiзi-
лася да нашай лодкi, а вышэйшая засталася на месцы, з канцамi, утопле-
нымi у возеры далëка, каля самых яго, пауднëвага i пауночнага, берагоу.
Калi правае крыло хмары працягнулася, прайшло дажджом па драбна-
лессi, дачах i хутарах, вясëлкi раскалолiся папалам, – левая палавiна iх
паблякла i знiкла, а правая, на фоне густой хмары, нiбы надзейна убiтая
канцом у пауднëвы бераг, датлявае паволi...3

Я. Брыль стварыу пейзажную замалëуку, у якой дзелiцца хутка-
плыннымi уражаннямi ад пабачанага. I чытач здзiуляецца, захапляец-
ца i гэтай жывой карцiнай, i эмацыянальнай памяццю пiсьменнiка,
дзякуючы якой ëн перажывае кароткачасовую хвiлiну, якая бясконца
доужыцца у саму чалавечую вечнасць.

Хоць у жыццëвай бiяграфii Я. Брыля хапала трагiчных момантау,
але ëн заусëды заставауся аптымiстам i, вiдаць, у значнай ступе-
нi якраз адкрытасць прыродзе давала яго душы сiлы i гарманiзава-
ла. Па словах Радзiма Гарэцкага, Я. Брыль быу на дзiва наглядаль-
ным i замiлаваным да кожнай праявы прыгажосцi у дрэве, травiнцы,

3 Я. Брыль, Жменя сонечных промняу, с. 134–135.



272 АННА АЛЬШТЫНЮК

птушцы, рэчцы, закаце i усходзе сонейка... Яго апiсанне малюнкау
прыроды – вершы у прозе4. Пiсьменнiк маляунiча i ярка паказвае не
толькi увесь краявiд, але часта канцэнтруецца на нейкай адной з’яве.
Пры дапамозе трапнага слова, удалага параунання ëн дае чытачу маг-
чымасць убачыць дэталi: У цiхiм, светлым раннi па верхавiнах пры-
дарожных бяроз раптам прайшоуся ветрык – нiбыта пальцамi пера-
бiраючы па валасах кагосьцi любiмага5.

Можна сказаць, што Я. Брыль быу чалавекам дарогi i усë жыццë
iмкнууся адкрываць, спазнаваць невядомае i нязведанае. На старон-
ках кнiг лiрычнай прозы Я. Брыль расцярушыу успамiны пра розныя
месцы Еуропы, Азii, Амерыкi... Аднак праз новыя уражаннi пiсьменнiк
паэтызавау прыгажосць Радзiмы, бо, вiдаць, як у чалавека памежжа,
у яго было асаблiва абвостранае успрыманне родных краявiдау.

Невыпадкова асаблiвае месца належыць у лiрычнай прозе Я. Бры-
ля расповеду пра родную Загору i любiмае Крынiчнае, дзе сям’я Бры-
лëу летавала з 1978 года. Умеу пiсьменнiк праз нязначную, здавала-
ся б, падрабязнасць падкрэслiць i жыццëвую сiлу прыроды, i рух часу,
i сваю добразычлiвасць да людзей:

Ужо на працягу блiзу дваццацi гадоу, вядучы новых ды новых гас-
цей да бацькi Нëмана, я паказвау iм на прыдарожным пнi нявiнна смелае
беразанятка, пасля, праз iншыя дачныя леты, хвалiу бярозку-падростка,
а сëння ужо, дарагiя мае, мы з вамi палюбавалiся сталай красуняй!.. (...)
Нiчога, што я ужо трохi надрукавау пра гэта гадоу з сем-восем таму на-
зад, – бяроза ж i далей расце, а новыя госцi, дзякуй iм, едуць!..6

Тое, што адбываецца у свеце прыроды – непауторнае i вечнае, бо
у прыроды свае законы. Яна таямнiчая, нязвыклая, але i цыклiчная.
I хочацца паутарыць за пiсьменнiкам: вецер будзе кудысьцi гнаць аб-
локi, месяц – хавацца за соснамi, калi i мяне ужо не будзе7.

Сапрауды, Я. Брыль далучыуся да шэрагау тых выдатных пiсь-
меннiкау, якiя адкрывалi у прыродзе паэзiю i шчодра дзялiлiся ëй з чы-
тачом. I, вiдаць, невыпадкова суседнiчае з тэмай прыроды у Я. Брыля
гуманiстычная тэма маленства.

Запiсы пра дзяцей выдзелiлiся пiсьменнiкам у асобную частку ужо
у “Жменi сонечных промняу”. Мiнiяцюры пра дзяцей рассыпаны i па

4 Р. Гарэцк i, Запаленае iм святло – нязгаснае, “Народная воля”, 1 верасня 2006,
[на:] http://www.nv-online.info/index.php?c=ar&i=162.
5 Я. Брыль, Дзе скарб ваш. Лiрычная проза, Мiнск 1997, с. 194.
6 Я. Брыль, Парастак. Запiсы i эсэ, Мiнск 2006, с. 27.
7 Я. Брыль, Запаветнае. Выбраныя творы, Мiнск 1999, с. 390.

многiх старонках наступных кнiг Я. Брыля. Дзецям прысвечана так-
сама змешчаная у першым томе трохтомнiка “Выбраных творау”8 вя-
лiкая падборка пад назвай “Адкуль паэзiя”, якую складаюць запiсы,
што рабiлiся у 1946–1983 гадах.
Дзе б я нi быу, якая б гэта нi была далëкая, цудоуная краiна, –

усюды для мацi, бабуляу, бацькоу – аднолькава простыя чалавечыя
абавязкi i клопаты, – зауважае Я. Брыль. – I усë гэта робiць тую
экзотыку так прыемна, – па-чалавечы звычайнай i простай, як мая
родная Загора9. Пабачанае, пачутае пiсьменнiкам вельмi часта нага-
двае яму мiнулае – часы яго уласнага маленства i юнацтва. Увогуле
ж рэтраспекцыя з’яуляецца характэрнай рысай брылëускай лiрычнай
мiнiяцюры, урэшце, як i увогуле лiрычнай прозы. У нейкi момант вы-
плываюць раптам з пiсьменнiцкай памяцi успамiны:

...Чытаючы, як ëн, Рэмезау, у маленстве “прикладывался к мощам”,
выразна убачылася, як я, малы, з мамiных рук, узяты пад пашкi, прыкла-
дваюся да плашчанiцы (...) А потым, само сабою, ведаючы цяпер, што мы
з мамай i туды, у царкву, i адтуль iдучы па чатыры кiламетры, а назад
яшчэ i прыцемкам, пра нешта ж i гаварылi у дарозе10.

Такiм чынам уражаннi Брыля-чытача прыцягнулi далëкiя успамi-
ны яго дзяцiнства. Пiсьменнiку хочацца аднавiць i размову з мамай,
але, на жаль, словы згубiлiся у часе. I хоць ëн мог бы iх прыдумаць,
але ж верны праудзе свайго жыцця i законам сваëй творчасцi, не хоча
уводзiць вымысел у святое для яго. З цягам гадоу многае гублялася
у закутках памяцi, ды сярод аскепкау успамiнау Я. Брыль раз-пораз
знаходзiу тое, што запомнiлася назаусëды. Яскравым прыкладам можа
быць мiнiяцюра аб тым, што у дзяцiнстве пiсьменнiк намаляваць умеу
адно: дом са студняй, плотам, комiнам з дымком, сцежкай да студнi
i дрэвам, а то двума. Але заусëды не хапала фантазii намаляваць
галiны ды галiнкi так, каб адна на адну былi не падобныя11.

З гадамi Я. Брыль – муж, бацька i урэшце дзед, натуральна, пачау
дзялiцца назiраннямi, эмоцыямi, рэфлексiямi з сямейнага жыцця. Няш-

мат мiнiяцюр пiсьменнiк прысвяцiу сваiм уласным дзецям. Значна час-
цей ëн пiсау пра унукау, што, магчыма, звязана з фактам, што ëн

8 Я. Брыль, Выбраныя творы: У трох тамах, Мiнск 1992, т. 1.
9 Я. Брыль, Муштук i папка. Апавяданнi, мiнiяцюры, маленькая сага,Мiнск 2008,
с. 108.
10 Я. Брыль, З людзьмi i сам-насам. Запiсы, мiнiяцюры, эсэ, Мiнск 2003, с. 130.
11 Я. Брыль, Вячэрняе. Лiрычныя запiсы i мiнiяцюры, Мiнск 1994, с. 238.

з унукамi праводзiу больш часу, чым калiсьцi з дзецьмi. Вось абра-
зок з жыцця Янкi-дзядулi:

Яна не разбудзiла мяне, бо я не спау, – сказала у цемры, з поунай
упэуненасцю малых, што iх, вядома ж, чуюць: “Дзед, хачу да цябе!”. Узяу
да сябе. Аказалася, што ëй прыснiуся страшны сон: свiння з вялiзнай,
разяуленай пашчай. Ледзь не адразу, у поунай бяспецы, малая заснула12.

Дзiцячая упэуненасць у тым, што дзед здольны абаранiць ад уся-
го дрэннага, сведчыць аб шчырых сямейных адносiнах. I Я. Брылю,
вiдавочна, прыемна, што ëн патрэбны i любiмы наймалодшымi у сям’i.

Звяртае увагу i тое, што пiсьменнiк многа месца прысвяцiу тэме
дзiцячай крыуды. Ëн уголас гаварыу, што не заусëды малы чалавек
атрымлiвае любоу, не заусëды ëн можа цешыцца жыццëм. Пiсьмен-
нiк, якi непасрэдна перажыу Другую сусветную вайну, безумоуна, не
адзiн раз бачыу i чуу ад iншых (асаблiва у час працы разам з Але-
сем Адамовiчам i Уладзiмiрам Калеснiкам над дакументальнай кнiгай
“Я з вогненнай вëскi...”) пра трагiчны лëс дзiцяцi у час вайны.

Адным з прыкладау тут з’яуляецца лiрычны запiс пра прачыта-
нае у газеце iнтэрв’ю, у якiм апiсваецца страшная гiсторыя смерцi
польскай дзяучынкi. Нямецкi салдат па загадзе обер-лейтэнанта за-
бiу шасцiгадовае дзiця. Яе карыя вочы, звернутыя да яго з жахам
i просьбай-умольваннем, ëн памятау дваццаць пяць гадоу. Не займеу
сваiх дзяцей, не мог бачыць чужых i глядзець iм у вочы13. Учыненае
забойства сталася для немца праклëнам i ëн пакончыу жыццë сама-
губствам. Перад вачыма пiсьменнiка з’явiлiся найперш вобразы з лi-
таратуры, а пазней ëн стау думаць пра тое, што i як робiцца сëння,
далей i блiжэй...14. Я. Брыль ставiць шматкроп’е, хiба, каб падкрэс-
лiць, што на свеце так многа крыуды, што няма слоу, якiмi б можна
было адэкватна перадаць сутнасць гэтай трагiчнай з’явы.

Праз усю творчасць Янкi Брыля праходзiць тэма роднай мовы,
якую пiсьменнiк рэалiзавау у розных аспектах. Прыярытэтны харак-
тар набывае клопат пiсьменнiка пра стан i будучыню беларускай мо-
вы. Ужо у “Жменi сонечных промняу” Я. Брыль выразна адназначна
вызначаецца у нацыянальным пытаннi: Люблю рускiх, Расiю, люблю
Украiну... Але нiколi яшчэ не пашкадавау, што я – беларус, нiколi не
захацеу быць некiм iншым (...) Я беларус таксама, як я – мужчына,

12 Я. Брыль, На сцежцы – дзецi. Апавяданнi, мiнiяцюры, эсэ, Мiнск 1988, с. 82–83.
13 Я. Брыль, Парастак, с. 41.
14 Тамсама, с. 42.

i проста не магу глядзець на свет iнакш15. Вiдаць, нарастанне русiфi-
катарскiх тэндэнцый ужо у першай палове 60-х гадоу падштурхнула
Я. Брыля да роздумау такога кшталту.

Сфармуляванае Я. Брылëм у зусiм маладыя гады i выказанае у ра-
мане “Птушкi i гнëзды” жыццëвае i творчае крэда – служыць чала-
вецтву, арганiчна рэалiзавалася у самаадданай працы дзеля свайго на-
рода, родных культуры i мовы. Аднак i нацыянальна свядомы творца
часам паддавауся агульным тэндэнцыям у грамадстве, у чым шчыра
прызнавауся i каяуся:

Жонка звярнулася да мяне па-руску, i я адказау ëй на гэтай мове.
Якую люблю дауно. Якая воляй шавiнiстау – залiвае наша жыццë, выжы-
вае нашую родную мову.Якая мiжволi уваходзiць i у наша жыццë, у жыццë
найбольш свядомых нацыянальна... I я – здаецца, як нiколi, ясна адчуу,
што я – пiсьменнiк народа, зацiснутага на працягу гiсторыi памiж двума
мацнейшымi народамi, носьбiт i, у нейкай меры, творца той мовы, якой бы-
ло, ëсць i будзе вельмi нялëгка у цясноце памiж дзвюма моцнымi, выдатна
распрацаванымi мовамi. (...) Я ем свой горкi хлеб па святым сваiм абавяз-
ку, я не здраджу яму, бо проста не змагу, але ж як мне часамi – i часта –
хочацца адпачыць ад свайго служэння, ад свайго падзвiжнiцтва, адчуць
ад чытача тое, што адчуваюць у сваiм нацыянальным асяроддзi мае ка-
легi палякi, рускiя, немцы i усе тыя iншыя лiтаратары, не усе лепшыя за
мяне, для каго няма пытання мовы, няма пакутау, болю, смутку за яе...16

Вiдавочна, хiба большасць беларускiх пiсьменнiкау перажывала
i перажывае падобныя пачуццi, бо драматычнае становiшча бела-
рускай мовы катастрафiчна звужае чытацкую аудыторыю, садзей-
нiчае, урэшце, дэнацыяналiзацыi народа. I на што можа абаперцiся
у такой, можна сцвердзiць, эксiстэнцыяльнай сiтуацыi майстар сло-
ва? Я. Брыль абапiраецца на сваю чалавечую здзейсненасць, вернасць
роднаму слову: Сëння ужо у мяне пiсьменнiцкага звання не адбярэш,
што зроблена мною – зроблена. А толькi вось зноу я жыва адчуу той
балючы страх, якi наведау мяне у самым пачатку юнацтва, – страх,
што без лiтаратуры, без майго у ëй удзелу, я – нiшто...17

У кнiзе “З людзьмi i сам-насам” Я. Брыль дае ацэнку тым, хто,
паводле яго, адказны за сiтуацыю роднай мовы: Колькi нагаворана з iх-
няга i нашага боку пра неабходнасць аб’яднання, але ж нi слова – нi
у друку, нi па тэлевiзары цi па радыë – пра тое, што апаганьваецца,

15 Я. Брыль, Жменя сонечных промняу, с. 69–70.
16 Тамсама, с. 64.
17 Я. Брыль, З людзьмi i сам-насам, с. 29–30.

лiквiдуецца мова нашага народа, найгоршым, найзлачыннейшым, як
дагэтуль, чынам18. У выразнай крытыцы улады, сродкау масавай iн-
фармацыi, якiя не бачаць праблемы, з якой змагаецца беларуская мова,
выяуляецца паслядоуная грамадзянская пазiцыя Я. Брыля.

З незатоеным болем пiсьменнiк гаворыць i пра месца, якое зай-
маюць беларусы у сваëй дзяржаве: Ëсць у нас меншасцi польская,
яурэйская, татарская, будуць, чаго добрага, азербайджанская, ар-
мянская... Рускiх так нягожа называць, бо яны у нас “подавляющее
меншинство”. А беларусау гэтых як быццам i зусiм няма19. Зава-
стрэнне праблемы павiнна адгукнуцца у чытачу роздумам над ста-
новiшчам беларускага народа.

Вельмi цiкавы i своеасаблiвы падыход выяуляе Я. Брыль у гаворцы
пра лiтаратуру, бо, як вядома, мастацкае слова мела вялiкае значэнне
у яго фармiраваннi як чалавека i пiсьменнiка. Дзякуючы лiрычным
запiсам можна прасачыць i вывучыць асабiстае i творчае жыццë пiсь-
меннiка – чалавека, грамадзянiна.

Я. Брыль шчыра дзелiцца з чытачом сваiмi думкамi, нават найiн-
тымнымi, бо лiчыць, што у iх нараджаецца нейкая агульная прауда аб
чалавеку, яго жыццi, а няшчырасцi не схаваюць нават найпрыгажэй-
шыя словы:

Чытача не ашукаеш. Калi ты любiш, што любiш, па-сапрауднаму,
а ненавiдзiш таксама на усю душу, калi ты укладваеш у тое, што пiшаш,
усë, што маеш найлепшага, калi робiш гэта натуральна, шчыра, без уся-
кай задняй, нiзкай думкi, – чытач гэта бачыць, ëн прымае тваю руку,
працягнутую на дружбу20.

Варта звярнуць увагу на асобасны кантакт Я. Брыля з чыта-
чом, якому пiсьменнiк прапануе ролю суразмоуцы i сябра. Сяброуства
з чытачом патрэбнае творцу, каб быць зразумелым у сваëй шчырасцi,
у тым, што кранае сэрца, душу i розум.

Ад беларускай лiтаратуры на працягу многiх гадоу вымагау-
ся паказ iдэальнага свету i героя. Я. Брыль заусëды iмкнууся быць
аб’ектыуным сведкам, якi не баяуся пiсаць прауду. У цыкле “Свае ста-
ронкi” з своеасаблiвым падзагалоукам “Да творчай аутабiяграфii” вы-
крываецца такая адмоуная з’ява рэчаiснасцi як цiск цэнзуры. У ад-
ной з мiнiяцюр пiсьменнiк не проста распавядае аб “карэктуры” сваiх

18 Тамсама, с. 53.
19 Тамсама, с. 126.
20 Я. Брыль, Збор творау: У чатырох тамах, Мiнск 1968, т. 4, с. 66.

творау, але дзелiцца болем творцы, у якога адбiралася творчае права
быць самiм сабой:

(...) пагана на душы ад гвалту, якi зрабiлi над маiм чацвëртым томам,
прымусiушы зняць тое, што здаецца патрэбным... З гэтым нельга пага-
дзiцца, хоць я i быу учора задаволены,што сëе-тое уратавау, “рэдагуючы”
карэктуру з самiм дырэктарам выдавецтва, i што яшчэ раз паказау, што
нас павiнны паважаць21.

На жаль, страт, нанесеных часам, калi нельга было шчыра пi-
саць, не вярнуць. Я. Брыль, якi жыу i друкавауся у таталiтарнай
дзяржаве, мусiу лiчыцца з яе iдэалагiчнымi патрабаваннямi, не мог
iх iгнараваць. I таму з вiдавочным жалем ëн прызнаецца, што быу
бы рад i удзячны сам сабе цяпер, каб не спалiу у 1949 годзе тое са
сваiх запiсау, што тады лiчылася, а сëння ужо не лiчыцца крамолай!..
Са страху – за дзяцей, за жонку, за сябе?22 Сам Я. Брыль лiчыць,што
гэтага нельга апраудаць.

“Пiшу як жыву” – назва аднаго са зборнiкау Я. Брыля i адначасова
ключ да творчасцi пiсьменнiка, яго творчая максiма. Ëн не хавае, што
запiсвае тое, што жыццë ужо паспела распавесцi. Янка Брыль зазна-
чае, што фантазiя у яго слабая, i на сюжэтны бок творау ëн нiколi
не звяртау увагi. Крытыкi так i пiсалi, што у Брыля поуная абыяка-
васць да сюжэта. Усе яго героi маюць сваiх прататыпау, за кожным
з iх стаяць пэуныя людзi23, – зазначае некалькi нават катэгарычна
I. Крэнь. Сапрауды, у брылëускiх мiнiяцюрах сутнаснае месца аддаец-
ца аутатэматычным прызнанням i рэфлексiям, закранаецца праблема
суадносiн рэальнасцi, памяцi i выдумкi. Я. Брыль адкрывае сваю пiсь-
меннiцкую лабараторыю, расказвае пра тых, хто з’яуляуся прататы-
пам таго цi iншага героя: Пра некаторых i пiсау ужо: пра Казака-Па-
ганчыка з “Золаку...”, ëн у спiсе першы – Анцух Iван Сцяпанавiч,
пра Чэпдрэпа адтуль жа, якi тут Бабарыка Iосiф Кандратавiч, пра
Гаурысëвага Мечыка – Мiкiту з “Марылi”, а таксама Ëсiпа Ярмолiча
у “Байдунах” (...)24.

Я. Брыль не толькi задумвауся над сваiм месцам у лiтаратуры,
але дзялiуся з чытачом сваiмi уражаннямi ад прачытанага. Пiшучы
пра iншых пiсьменнiкау i паэтау, ëн менш за усë iмкнууся гаварыць

21 Я. Брыль, Вячэрняе, с. 61.
22 Тамсама, с. 29.
23 I. Крэнь, Кнiга яго жыцця, “Роднае слова” 1992, № 78, с. 121.
24 Я. Брыль, Вячэрняе, с. 201.

пра iх значэнне у развiццi сусветнай або нацыянальнай лiтаратуры. Ëн
найперш разважау пра тое, як той цi iншы творца увайшоу у яго – ча-
лавечае i творчае – жыццë, i якое месца заняу у iм25. Адно з галоуных
месц у мiнiяцюрах Я. Брыля займае роздум над старонкамi класiкау
рускай лiтаратуры. Натуральна, у мiнiяцюрах вельмi часта сустра-
каюцца радкi пра Льва Талстога. Сярод запiсау Я. Брыля знаходзiм
таксама шмат анекдотау з жыцця Уладзiмiра Калеснiка,Максiма Тан-
ка, Уладзiмiра Караткевiча, Мiхася Стральцова i многiх iншых пiсь-
меннiкау i паэтау.

Серафiм Андрюк падкрэслiу, што брылëускiя лiтаратурныя парт-
рэты вылучаюцца дакладнасцю i тонкасцю адчування адметнасцi та-
ленту, душэунай адкрытасцю i шчодрасцю i, адначасова, патраба-
вальнасцю i прынцыповасцю26. Дзве апошнiя рысы з’яуляюцца адным
з найбольш вызначальных момантау адносiн Я. Брыля да сучасных
творцау.

Зразумела, з часам у лiрычны жанр Я. Брыля уваходзiлi новыя
тэмы, як, напрыклад, з нейкай пары пiсьменнiк пачау разважаць аб
прамiнаннi i смерцi. Важнае месца у брылëускiх мiнiяцюрах займау
яшчэ адзiн момант яго жыцця, якi асаблiва выпукляецца у творчас-
цi пiсьменнiкау, увайшоушых у восень жыцця. Маюцца тут на увазе
разважаннi чалавека, якi адчувау боль i стому.

У “Жменi сонечных промняу” Я. Брыль гаворыць пра смерць
i нярэдка пра пахаванне, выказвае свой сум, але як бы з пазiцыi
назiральнiка, якi не адчувае сябе смяротным. Парауноувае сiтуацыi
i крыху як бы здзiуляецца сваëй рэакцыi:

Адзiн стары, бацька майго таварыша, гаварыу, памiраючы, што най-
больш яму шкада расставацца з прыродай.

А мне было б з кнiгамi... (...)
Але чаму я запiсваю гэта спакойна? Сытая, вялая абыякавасць?Упэу-

ненасць у нечым, што пераможа смерць?.. Цi проста таму, што я думаю
пра гэта яшчэ усë адцягнена: “было б”?..27

Вiдаць, росквiт чалавечага веку перамагае вiдавочнае. Побач
з пiсьменнiкам людзi старэюць i памiраюць, але ëн абаронены пакуль
натуральнай жыццëвай сiлаю. Хоць пры тым, аднак, аналiзуе сябе
знутры i прыходзiць да слушных высноу.

25 С. Андраюк, Самiм сабою быць..., [у:] А жыццë – вышэй за усë. Лiтаратур-
на-крытычныя артыкулы. Нарыс творчасцi, Мiнск 1992, с. 24ррм .
26 Тамсама, с. 247.
27 Я. Брыль, Збор творау: У чатырох тамах, т. 4, с. 89.

Цыкл мiнiяцюр “Пра галоунае” ужо самой назвай сведчыць, што
тут пiсьменнiк задумваецца над цi не самымi важнымi пытаннямi: пра
жыццë i смерць. Запiсы рабiлiся у 1960–1975 гадах, калi Я. Брылю
было ужо за сорак. Пачынаю ужо лiчыць свае гады, нiбы рублi пад
канец камандзiроукi...28 – прызнаецца пiсьменнiк, адчуваючы ужо, вi-
даць, што наперадзе часу менш, чым за плячыма. Аднак пiсьменнiк,
разважаючы аб прамiнаннi, засяроджваецца над пытаннем пра шчасце
i горыч свядомага iснавання: Якiя жудасна шчаслiвыя гады i днi нашай
любвi, дружбы, i як жа часта марнуем iх на пустое!..29 Асэнсоуваючы
жыццë, выказваючы прэтэнзii да сябе, Я. Брыль апасродкавана звяр-
таецца да чытача, каб таксама задумауся над тым, якiя задачы ставiць
перад iм жыццë i цi адпаведна чаканаму зместу яны выконваюцца.

Ва усiх сваiх кнiгах Янка Брыль вядзе з чытачом шчырую размову
пра складанасць людскога лëсу, пра супярэчнасцi жыцця. Ëн падкрэс-
лiвае, што часам, каб зразумець, што ж найгалоунае, каб даражыць
сям’ëй, сябрамi, прыродай i самiм дарам жыцця, трэба глянуць на ся-
бе збоку, з другой пазiцыi. Ад самога ж чалавека у значнай ступенi
залежыць як пакiруе сваiм жыццëм. У штодзëнных спробах схапiць
птушку шчасця мы часта не зауважаем, што яно побач: у адносiнах
з блiзкiмi людзьмi, з прыродай. Янка Брыль якраз радуецца таму, што
натуральнае i адвечнае: ад сонца на дварэ, ад кнiгi на стале мне свет-
ла, цëпла30.

У выдадзенай у 2003 годзе кнiзе Я. Брыля “З людзьмi i сам-насам”
таксама пераважае роздум пра час i лëс чалавека. Аднак складаюць
яе запiсы, зробленыя пiсьменнiкам у салiдным узросце, якi усë часцей
адчувае недахопы свайго арганiзма. Ды узрост вызначаецца не гадамi,
а – унутраным самаадчуваннем. Душой пiсьменнiк не старэе, а, здаец-
ца, толькi сталее. У iм надалей жывая радасць перад адкрыццëм нова-
га, гарачая прага жыцця, якое ëн прымае зацiкаулена, эмацыянальна
ва усiх яго спектрах.

З кожным годам пiсьменнiк усë часцей мусiу развiтвацца назаусëды
з людзьмi, якiх ведау, з якiмi у яго былi цi то асабiстыя, цi то твор-
чыя дачыненнi. Здаецца, нi адна смерць не засталася без водгуку. Раз-
мова пра прамiнанне працягваецца i набывае новыя адценнi у кнiзе
“Блакiтны знiч”, прысвечанай жонцы пiсьменнiка Нiне Мiхайлауне,
якая памерла у 2003 годзе. Здаецца, як нiколi раней, Я. Брыль раскры-

28 Я. Брыль, Запаветнае, с. 394.
29 Тамсама, с. 390.
30 Я. Брыль, З людзьмi i сам-насам, с. 73.

вае перад чытачамi сэрца, распавядаючы пра сваë каханне, шлюбнае
жыццë, хваробу i боль страты дарагога чалавека. Колькi у кнiзе свет-
лых успамiнау, гэтулькi i сумных, кранаючых амаль фiзiчна. Аказваец-
ца, i у жыццярадасных людзей здараюцца моманты пачуцця самоты,
безнадзейнасцi, але яны мусяць пакутлiва, настойлiва iх пераадоль-
ваць. I пiсьменнiк з мудрай пакорай пiша мiж iншага:

Апошняе месца на роднай зямлi я аплацiу на дваiх рублямi, загадзя
сабранымi з дзвюх ветэранскiх пенсiяу ды з маiх, жабрацкiх сëння, лiтара-
турных заробкау, так увайшоушы у незалежна-свабодны спакой на душы
ад таго, што вось i ведаю, куды i да каго пайду. А ужо калi ды як – нiкому
ж такога ведаць не дадзена...31

Вымушаныя развiтаннi з роднымi i сябрамi схiляюць да розду-
му над уласным лëсам. Сапрауды, як падкрэслiла польская даследчы-
ца Здзiслава Мукрановска: Dostrzeganie i przeżywanie śmierci przyjaciół
i osób bliskich jest pierwszym etapem uświadamiania sobie procesu własnego
odchodzenia32. Свядомасць непазбежнага адыходу у Вечнасць абуджала
у пiсьменнiка натуральныя чалавечыя эмоцыi:

Я памру, а яны будуць жыць. Зайздрасць, крыуда i жах. Як быццам
пайду толькi я адзiн, а застануцца усе i назаусëды.

Падумалася так увечары, ужо у пасцелi, а запiсау, прачнуушыся,
у дзве гадзiны. (...)

– Во “думаннiк”, во “мысляр”, калi ужо проста не фiлосаф!..33

Апошняя кнiга Янкi Брыля – невялiкi па аб’ëму зборнiк, i як
слушна зауважыла Вольга Бардзiян, зусiм не падобны да кнiг, у якiх
падсумоуваюцца набыткi жыццëвага i творчага шляху. Ëн, як i па-
пярэднiя, “малады” i “мудры”. За iм было б лагiчна чакаць наступных,
з лiрычнай споведдзю аутара пра свет сваëй душы i тых, з кiм быу
знаëмы – блiзка цi мiмаходзь34.

Адразу прыходзяць думкi аб тым, што пiсьменнiк хацеу развiтац-
ца з чытачом па-свойму, мудра, радасна i цëпла. Аднак у назве кнiгi
“Парастак” можа быць прыхаваны i iншы падтэкст: сведчанне аб тым,

31 Я. Брыль, Блакiтны знiч. Лiрычнае, Мiнск 2004, с. 55.
32 Z. Mokranowska, Młodość i starość. Studia o twórczości Jarosława Iwaszkiewicza,
Katowice 2009, s. 12.
33 Я. Брыль, З людзьмi i сам-насам, с. 71.
34 В. Бардз iян, “Парастак” Янкi Брыля, [у:] Журналiстыка – 2007: надзëнныя
праблемы. Перспектывы. Матэрыялы 9-й Мiжнароднай навукова-практычнай кан-
ферэнцыi, Мiнск 2007, с. 198.

што кнiга павiнна стаць пачаткам, зародкам новага. Можа, знясiлены
хваробай Я. Брыль ускладау надзеi на тое, што зможа расказаць чы-
тачу яшчэ болей. I сапрауды, здаецца, апошняе брылëускае слова яшчэ
невядома чытачу, бо ëсць яшчэ i невыдадзеныя дагэтуль яго запiсы.

Лiрычная творчасць Янкi Брыля пераконвае, што невялiкi памер
мiнiяцюр не замiнае выяуленню такiх жа шырокiх, важкiх жыццëвых
сфер, якiя прадстаулены у вялiкiх творах. Яго лiрычныя запiсы уяу-
ляюць сабой напружаны роздум пра сэнс чалавечага жыцця, пра свет,
пра паяднанасць людзей i народау, пра спалучанасць душы чалавечай
з навакольнай прыродай35. Форма малой прозы дазволiла пiсьменнiку
шчыра гаварыць з чытачом пра усë – важнае i другараднае, прыго-
жае i брыдкае. У лiрычных запiсах чуецца голас чалавека, якi умеу
цешыцца жыццëм i даражыць iм. Кожная хвiлiна, паводле пiсьменнi-
ка, незвычайная, цудоуная. Сумныя ж моманты па кантрасту дазваля-
лi яму яшчэ глыбей адчуваць навакольную прыгажосць. I хаця такiх
момантау у жыццi Я. Брыля было шмат, але заставауся ëн пясняром
радасцi жыцця, якая перадавалася i чытачу.

S T R E S Z C Z E N I E

MAŁE FORMY LIRYCZNO-PROZATORSKIE W TWÓRCZOŚCI JANKI BRYLA:
OD “ŻMIENI SONIECZNYCH PROMNIAŬ” DO “PARASTKA”

W artykule mówi się o ewolucji gatunkowej i tematycznej krótkich utworów
prozatorskich znanego pisarza białoruskiego Janki Bryla (1917–2006), nazywanych
w terminologii białoruskiej „miniaturami lirycznymi”, które uprawiał w ostatnich
czterdziestu latach życia. J. Bryl rozpoczyna od ulotnych zapisów swoich obserwacji
i przemyśleń dotyczących życia codziennego i stopniowo zagłębia się w problematy-
kę ogólnoludzką – losu, twórczości, przemijania, śmierci, przeznaczenia. W artykule
podkreślono znaczenie i wpływ osobistych przeżyć Bryla na kształtowanie się jego
pisarskiej osobowości oraz na sposoby ich wykorzystania w tego rodzaju prozie.
Słowa kluczowe: miniatura, przyroda, dziecko, język białoruski, patriotyzm, twór-
czość, przemijanie, śmierć.

S UMMARY

LYRICAL MINIATURES IN YANKA BRYL’S WORK:
FROM “HANDFUL OF SUNLIGHT” TO “THE SHOOT”

The article discusses the genre and thematic evolution of short pieces of prose
written by the famous Belarusian writer Yanka Bryl (1917–2006). They are known
in the Belarusian terminology as “lyrical miniatures” and they were written in
the last forty years of his life. Bryl begins with elusive records of his observations
and thoughts about everyday life and gradually goes into general human issues,
such as fate, creativity, passing of time, death, destiny. The article emphasizes the
importance and influence of Bryl’s personal experience on his formation as a writer
and on the way the experience is used in this genre of prose.
Key words: miniature, nature, child, the Belarusian language, patriotism, creati-
vity, passing of time, death.


